
A Guía didáctica do documental Construyendo Futuro é autoría do persoal técnico 
das ONGD Jóvenes y Desarrollo (JyD) e Bosco Global. Está enmarcada no convenio 

“EnRÉDate pola interculturalidade: cidadanía transformadora promovendo comunidades 
educativas xustas, pacíficas e inclusivas para o 2030” co financiamento da Axencia 

Española de Cooperación Internacional para o Desenvolvemento (AECID). O contido da 
devandita publicación é responsabilidade exclusiva das ONGD participantes e non reflicte 

necesariamente a opinión da AECID. 

JÓVENES Y DESARROLLO
É unha ONGD salesiana que promove 

o desenvolvemento da poboación 
vulnerable, con especial énfase na 

infancia e a xuventude, que fai efectivo 
o compromiso solidario das persoas para 

xerar cambios na sociedade. 

BOSCO GLOBAL
É unha ONGD salesiana que, mediante 

a educación e dende unha opción 
preferencial pola xuventude, constrúe 

un mundo máis xusto, equitativo 
e sostible. Traballa dende unha 

educación transformadora baseada no 
sistema preventivo de Don Bosco e na 

busca do ben común.

QUE É
“CONSTRUYENDO

FUTURO”?

“Construyendo Futuro” é un documental que 
aborda a interculturalidade e a prevención 
dos discursos de odio a través do protago-
nismo xuvenil para fortalecer actitudes e 
valores baseados na inclusión e a riqueza da 
diversidade cultural, promovendo un compro-
miso activo como axentes de cambio. Está 
enmarcado no convenio “EnRÉDate pola 
interculturalidade” que nace como resposta 
á proliferación dos discursos de odio nos últi-
mos anos, en especial aqueles que promoven 
actitudes e comportamentos racistas e xenó-
fobos, apoiados na desinformación e viraliza-
dos en redes sociais, entre outros espazos.

Aquí encontrarás a voz de 23 persoas novas 
da “Xeración G” que están vinculadas a dis-
tintos proxectos da Coordinadora Estatal de 
Plataformas Sociais Salesianas (CEPSS) de 
diversas rexións de España.

Esta guía con actividades e recursos reco-
ñece as persoas adolescentes e novas como 
cidadás do presente. Con capacidades para 
ser axentes protagónicos do seu propio 
desenvolvemento, das súas comunidades e 
da sociedade en xeral dende un enfoque de 
xuventudes (Fondo das Nacións Unidas para 
a Infancia, 2013).

ONDE QUEREMOS
CHEGAR?

Queremos chegar a todas as persoas involu-
cradas nos distintos procesos educativos de 
nenas, nenos, adolescentes e mozos, brindan-
do ferramentas aos axentes educativos que 
axuden a mellorar os procesos pedagóxicos 
e propiciar unha educación transformadora 
e comprometida coa xustiza social para ser 
quen de:

01
Fomentar o pensamento crítico e parti-
cipativo: crear espazos educativos onde a 
xente nova poida identificar e analizar dis-
cursos de odio en diferentes contextos para 
comprender os seus efectos na sociedade.

02
Promover a empatía e o respecto á diver-
sidade: sensibilizar sobre a importancia da 
interculturalidade, promovendo o respecto 
cara a diferentes culturas, identidades e 
perspectivas na contorna escolar e social.

03
Facilitar ferramentas de expresión e co-
municación inclusiva: proporcionar estra-
texias pedagóxicas para que educadores/as 
e mozos/as comuniquen ideas e opinións de 
maneira respectuosa e empática e reducir así 
a propagación de prexuízos e estereotipos.

OS NOSOS OBXECTIVOS PEDAGÓXICOS

COMO SE TRABALLA
COA GUÍA DIDÁCTICA?

A guía didáctica do documental presenta 
dúas opcións, A e B, mediante a implementa-
ción de metodoloxías activas e participativas 
adaptadas ao tempo dispoñible.

A opción A está deseñada para aplicala en 
educación formal, o que permite traballar o 
documental dentro dunha sesión lectiva. 

Por outra banda, a Opción B ofrece un forma-
to para educación non formal ou sesións de 
máis dunha hora. 

METODOLOXÍA PARA DESENVOLVER A SESIÓN

OPCIÓN A

FORMATO DE CINEFORO 
DE CURTA DURACIÓN

ANTES DO VISIONAMENTO
COMEZAMOS A CONSTRUÍR

10 MINUTOS

MATERIAIS E RECURSOS
· Tarxetas de conceptos clave (anexo 1)
· Bolígrafos

DESCRICIÓN DA ACTIVIDADE
A persoa que dinamiza a actividade comeza explicando que é a “Xeración G”. Para ter máis 
información, podemos acceder a este QR.
Ligazón: https://generacion-g.org/

Unha vez rematada a presentación, comezamos coa primeira dinámica. Antes do 
documental, queremos garantir que os mozos e mozas saiban o que se vai falar nel.  

Para iso, dividímolos en parellas e repartímoslles ao chou unha tarxeta de concepto clave 
(anexo 1) coa palabra: prexuízo, racismo, interculturalidade ou xenofobia. Durante uns 
minutos, debaterán coa súa parella e escribirán por detrás de cada tarxeta que cren que 
significa a palabra que lles tocou.

Rescataremos as súas respostas unha vez terminado o documental.

OPCIÓN A

DURANTE O VISIONAMENTO
“CONSTRUYENDO FUTURO”

30 MINUTOS

MATERIAIS E RECURSOS
· Tarxetas de conceptos clave (anexo 1)
· Bolígrafos 
· Ordenador
· Altofalantes
· Proxector

VISIONAMENTO DO DOCUMENTAL “CONSTRUYENDO FUTURO”
Antes de proxectar o documental, indicámoslles que deben prestar atención, xa que, 
despois de velo, deben engadir ou modificar a definición que escribiron na súa tarxeta.
Ligazón: https://www.youtube.com/watch?v=3X0bcNuHKN8

OPCIÓN A

DESPOIS DO VISIONAMENTO
ESPAZO DE PREGUNTAS E CONCEPTOS CLAVE

CF

10 MINUTOS

MATERIAIS E RECURSOS
· Tarxetas con conceptos clave (as mesmas ca antes)
· Bolígrafos

DESCRICIÓN DA ACTIVIDADE
Tras ver o documental, deixámoslles un par de minutos para que comenten se queren 
cambiar algo da definición que lle deron ao concepto que tiñan na súa tarxeta.  
 
Posteriormente, pedímoslles que, por parellas, expoñan aos seus compañeiros/as a 
palabra clave que lles tocou e conten que cren que é. Deixamos espazo para que o resto 
do grupo opine despois da presentación de cada palabra.

Ao finalizar, preguntaremos: é a interculturalidade algo real no noso centro, barrio 
ou vila/cidade? 

OPCIÓN A

PECHE SIGNIFICATIVO

5 MINUTOS

MATERIAIS E RECURSOS
· Notas de cores: verdes, amarelas e vermellas
· Cartel con semáforo (anexo 2)
· Bolígrafos 

DESCRICIÓN DA ACTIVIDADE
Para o peche, apoiarémonos na metáfora do “SEMÁFORO”, onde o usaremos para clasificar 
as accións segundo as cores. Colgamos o semáforo do anexo 2 na parede para que poidan 
pegar nel as notas.

Entregamos a cada persoa unha nota de cada cor (verde, amarela e vermella) para poder 
escribir a resposta segundo a cor que corresponda: 

VERDE
Como promovo o respec-
to para que as persoas 
que me rodean non se 
sintan discriminadas 
dalgunha forma? Aquí 
buscamos que poidan 
identificar aspectos po-
sitivos en cada unha das 
persoas.

AMARELO
Que accións fixen ou 
fago que poidan ser 
discriminatorias dalgun-
ha forma e que están 
socialmente máis tolera-
das? Refírese a accións 
que facemos no día a 
día e que poden pasar 
desapercibidas por estar 
moi normalizadas.

VERMELLO
Que accións discrimina-
torias de calquera tipo 
puiden facer ou vin facer 
a outras persoas e creo 
que é inaceptable ou me 
xera emocións desagra-
dables despois de face-
las ou velas?

Se o permite o tempo, leremos as notas en voz alta e reflexionaremos coas respostas 
do semáforo sobre: que podemos facer para axudar a construír unha sociedade sen 
racismo nin xenofobia?

OPCIÓN B

FORMATO DE CINEFORO 
DE LONGA DURACIÓN

ANTES DO VISIONAMENTO
COMEZAMOS A CONSTRUÍR

10 MINUTOS

MATERIAIS E RECURSOS
· Un folio con preguntas por persoa (anexo 3)
· Bolígrafos

DESCRICIÓN DA ACTIVIDADE
A persoa que dinamiza a actividade comeza explicando que é a “Xeración G”. Para ter máis 
información, podemos acceder a este QR.
Ligazón: https://generacion-g.org/

Unha vez rematada a presentación, comezamos coa primeira dinámica. Cada 
participante debe ter na man un folio con preguntas e un bolígrafo.  

Para activalos, pedímoslles que se ergan e camiñen pola sala ao ritmo das cores do 
semáforo, alternándoas. Nalgún momento diremos VERMELLO e realizarase a actividade.

SEMÁFORO
Todas e todos deben co-
locarse de pé en absolu-
to silencio.

VERDE
Deben camiñar por toda 
a clase sen falar e sen 
ter ningún tipo de con-
tacto coas outras per-
soas.

AMARELO
Deben seguir camiñan-
do, pero en cámara len-
ta, mentres só observan 
as demais persoas.

VERMELLO
Todas e todos deben 
deterse no lugar onde se 
encontren e escribir as 
súas respostas ás seguintes 
preguntas no folio. Sénteste 
coa liberdade de ser ti mes-
mo/a e actuar sen temor á 
discriminación dalgún tipo? 
Preocúpache que as de-
mais persoas che acepten 
tal e como es?

Despois de responder, pídeselles que volvan aos seus lugares, en modo “AMARELO”. 
Cada persoa debe coidar o seu folio porque despois se utilizará para o obradoiro.4

DURANTE O VISIONAMENTO
“CONSTRUYENDO FUTURO”

30 MINUTOS

MATERIAIS E RECURSOS
· Tarxetas de palabras do documental (anexo 4)
· Bolígrafos 
· Ordenador
· Altofalantes 
· Proxector

VISIONAMENTO DO DOCUMENTAL “CONSTRUYENDO FUTURO”
Antes de proxectar o documental, repartirémoslles tarxetas por parellas ao chou coas 
seguintes palabras do documental (anexo 4):  prexuízos, racismo, futuro, interculturalidade, 
xenofobia, medo ao outro, odio, integración e inclusión.  
 
Durante o visionamento, teñen que anotar por que é importante a palabra que lles tocou 
para os rapaces e rapazas do documental. 
Ligazón: https://www.youtube.com/watch?v=3X0bcNuHKN8

10 MINUTOS

Unha vez rematada a proxección do documental, recolleremos as impresións dos 
mozos e mozas formulando estas preguntas:  
 
Que vos pareceu o documental? Por que?

Agora levaremos a cabo tres dinámicas para traballar por fases o aprendido durante 
o documental.

DESPOIS DO VISIONAMENTO

Primeira dinámica: COÑECER

ESPAZO DE PREGUNTAS E DEBATE

MATERIAIS E RECURSOS
· Tarxetas con palabras do documental (anexo 4)

DESCRICIÓN DA ACTIVIDADE
Tras o visionamento do documental, pedímoslles que, por parellas, expoñan aos seus 
compañeiros/as a palabra que lles tocou e conten por que cren que era importante para 
os rapaces e rapazas do documental. En grupo debateremos sobre cada concepto. Cómpre 
xerar un espazo onde identifiquen como actúan eles e elas ante certas situacións ou 
experiencias.

OPCIÓN B

15 MINUTOS

10 MINUTOS

Segunda dinámica: EMPATIZAR

Terceira dinámica: CONSTRUÍR

MATERIAIS E RECURSOS
· Tarxetas de testemuños (anexo 5)
· Preguntas (anexo 5)

MATERIAIS E RECURSOS
· Notas de cores: verdes, amarelas e vermellas
· Cartel con semáforo (anexo 2)
· Bolígrafos 

DESCRICIÓN DA ACTIVIDADE
Dividímolos en grupos de 3 ou 4 e repartímoslles tarxetas cos testemuños de rapaces e 
rapazas que contan diferentes formas de discriminación que puideron sufrir, parecidos os 
das mozas e mozos que participan e aparecen no documental (anexo 5). Pedímoslles que, en 
cada grupo, debatan sobre as preguntas formuladas no anexo 5.

DESCRICIÓN DA ACTIVIDADE
Para o peche, apoiarémonos na metáfora do “SEMÁFORO”, onde o usaremos para clasificar 
as accións segundo as cores. Colgamos o semáforo do anexo 2 na parede para que poidan 
pegar nel as notas.

Entregamos a cada persoa unha nota de cada cor (verde, amarela e vermella) para poder 
escribir a resposta segundo a cor que corresponda:

VERDE
Como promovo o respec-
to para que as persoas 
que me rodean non se 
sintan discriminadas 
dalgunha forma? Aquí 
buscamos que poidan 
identificar aspectos po-
sitivos en cada unha das 
persoas.

AMARELO
Que accións fixen ou 
fago que poidan ser 
discriminatorias dalgun-
ha forma e que están 
socialmente máis tolera-
das? Refírese a accións 
que facemos no día a 
día e que poden pasar 
desapercibidas por estar 
moi normalizadas.

VERMELLO
Que accións discrimina-
torias de calquera tipo 
puiden facer ou vin facer 
a outras persoas e creo 
que é inaceptable ou me 
xera emocións desagra-
dables despois de face-
las ou velas? 

Leremos as notas en voz alta e compartiremos as accións de cambio cos mozos e mozas.  

Tentaremos que poidan identificar que, respecto á discriminación, non hai termo medio. 
EnRÉDate pola Interculturalidade tamén é visibilizar o “Amarelo” para entender o traballo 
que nos falta por facer, e ser “Xeración G” convídanos a fortalecer o “Verde” para que 
ninguén quede por fóra como acontece no que escribiron no “Vermello”.

1

3

2

PECHE SIGNIFICATIVO

5 MINUTOS

MATERIAIS E RECURSOS
· Material traballado durante a sesión: folios con preguntas 
(anexo 3), tarxetas con palabras do documental (anexo 4) e 
semáforo coas notas adhesivas de cores (anexo 2).

DESENVOLVEMENTO DA DINÁMICA 
Para pechar, aproveitaremos todo o material que se desenvolveu durante a sesión: os folios 
onde responderon as 2 primeiras preguntas, as tarxetas coas palabras clave (coñecer) 
e o semáforo coas notas adhesivas de cores (construír). Repartirémolo en tres mesas ou 
espazos onde poida velo todo o grupo: 

MESA A
Nunha parte das mesas, poremos os folios das 2 primeiras preguntas (antes do vi-
sionamento) para representar o que somos e como nos sentimos cando nos limitan 
no como somos, o que nos gusta ou o que queremos ser. 

MESA B
Noutro lugar, poremos tarxetas coas palabras clave. Isto vai simbolizar o risco 
que corremos todas e todos cando permitimos e multiplicamos actitudes discrimi-
natorias en calquera contorna. Cada vez que isto ocorra, “Palabra Clave”, somos 
cómplices do nacemento dun testemuño como os traballados no apartado “em-
patizar” e corremos o risco de que os nosos nomes nalgún momento poidan ser 
protagonistas en primeira persoa.

1

OPCIÓN B

Facemos un percorrido polas tres mesas e compartimos cunha palabra ou frase o que 
sentimos e nos levamos de cada espazo do obradoiro.
 
Agradecemos ás rapazas e rapaces polo esforzo na sesión e deixaráselles o semáforo nas 
clases por se, nalgún momento, resulta difícil identificar como debemos actuar, isto nos 
pode axudar a lembrar que “SOMOS Xeración G”. 

MESA C
E xa para finalizar, revisaremos as cores do semáforo. Aquí o obxectivo será que 
todas e todos poidan identificar que, con respecto á discriminación, non hai ter-
mo medio. EnRÉDate pola Interculturalidade tamén é visibilizar o “Amarelo” para 
entender o traballo que nos falta por facer, e ser “Xeración G” convídanos a forta-
lecer o “Verde” para que ninguén quede por fóra como acontece no que escribiron 
no “Vermello”. A persoa dinamizadora pediralle que vexan as notas do “Amarelo” 
e, aínda que sexa aceptada ou normalizada, poidan decidir se é “Verde” ou “Ver-
mello”, é dicir, se é discriminación ou non.

ANEXOS

ANEXO 1
CONCEPTOS CLAVE

PREXUÍZOS RACISMO

XENOFOBIAINTERCULTURALIDADE

ANEXO 2
SEMÁFORO

ANEXO 3
PREGUNTAS

Sénteste coa liberdade de ser ti mesmo/A 

e actuar sen temor á discriminación dalgún 

tipo?

Preocúpache que as demais

persoas che acepten tal e

como es?

ANEXO 4
PALABRAS DO DOCUMENTAL

PREXUÍZOS

ODIO INTEGRACIÓN INCLUSIÓN

INTERCULTURALIDADE MEDO AO OUTRO

RACISMO

XENOFOBIA

FUTURO

ANEXO 5
TARXETAS DE TESTEMUÑOS E PREGUNTAS

CARLOS

Es Carlos, e a túa nai traballa limpiando 
casas. Un día, escoitaches a algúns 
compañeiros/asn dicir que “as persoas 
migrantes só serven para limpar e 
traballar na construción”. Sabes canto 
esforzo fai a túa nai para que ti teñas 
unha boa vida e amólache que a 
xente pense así. Non dixeches nada 
no momento, pero quedaches cunha 
sensación amarga.  

AMINA

Es Amina, unha rapaza de 16 anos 
co pelo rizado e voluminoso. Dende 
pequena, escoitaches comentarios sobre 
o teu cabelo: algúns din que é “exótico” 
e outros que “deberías alisalo para verte 
máis amañada”. Mesmo algúns/unhas 
amigos/as che tocan o pelo sen pedirche 
permiso. Ás veces sénteste como se 
foses unha curiosidade no canto dunha 
persoa.

NOUR

Es Nour, unha adolescente de 15 anos e 
chegaches hai pouco a este país coa túa 
familia. Antes vivías noutro lugar onde 
se fala un idioma distinto. Na escola, 
ás veces non entendes todo o que din 
os profes e algúns compañeiros/as rin 
cando te encaganas ao falar. Aínda que 
tentas participar, sentes que a xente te 
trata diferente.

JING

Es Jing, e o teu nome non é moi común 
neste país. Dende que chegaches á 
escola, o profesorado pronúnciao mal 
e algúns/unhas compañeiros/as rin 
cando tentas corrixilos. Undía, sen 
che preguntar, unha profesora decide 
chamarche “Juan” porque di que é máis 
doado. Sénteste invisible, como se a túa 
identidade non importase.

Coneixeu a alguna persona que hagi viscut 

alguna situació semblant a la que es descriu 

en els testimonis?

Què pots fer tu perquè això no torni a 

passar?

Com ha pogut sentir-se la persona de la targeta que us ha tocat?

SAID

Es Said e encántache xogar ao fútbol. 
Un día, achegácheste a un grupo 
de rapaces e rapazas que estaban 
formando equipos, pero un deles dixo: 
“mellor que xogue outro, que seguro que 
Said non sabe xogar”. Non sabes se o 
dixo por seres novo ou por seres o único 
doutra orixe no grupo. Ninguén dixo 
nada e simplemente seguiron xogando 
sen ti.

LUCÍA

Es Lucía e estás nunha quedada con 
amigos/as cando alguén che fai un 
chiste sobre persoas da túa orixe. Todos/
as rin e, cando dis que non che pareceu 
gracioso, respóndenche “é só unha 
broma, non o tomes tan en serio”. Sentes 
que, en lugar de apoiarte, quedas pola 
esaxerada do grupo.

ANEXO 5
TARXETAS DE TESTEMUÑOS E PREGUNTAS

